
Coas medidas de axuste o 
Goberno non aforra o que 
prometeu. Para empezar, 

unha parte da paga extra dos fun-

DA FOUCE

cionarios que agora lles quitan, 
volvería ao erario público en for-
ma de impostos e o tipo marxi-
nal máis alto. Ademais, o que lles 
quedase desa paga extra de Nadal 
iría parar ao consumo e o Fisco 
recadaría máis por IVE, un impos-
to que nalgúns casos se triplica. 
Todas estas tesoiradas supoñen 
para cada galego un desembolso 
adicional de mais de mil euros.

Total, que se Keynes, con cuxas 
teorías económicas se superou 
unha crise mundial, resucitase, 
volvería á tumba.

¿Pero por que toma Rajoy estas 
medidas? Pois porque a bancarro-
ta das caixas lle estourou na cara. 

Claro que un banco non é a ten-
da da esquina que se pecha dun 
día para outro e non pasa nada. 
Nun banco hai saldos, hipotecas 
e sobre todo confianza. Confianza 
que se pode perder e que á xente 
lle entre medo e retire o diñeiro, 
un diñeiro que sempre é covar-
de; aínda que nos EE UU hai uns 
anos si que deixaron caer bancos, 
e o mesmo aconteceu recente-
mente nalgún país europeo. As 
medidas duras e difíciles deben 
ser ademais xustas e eficaces. 
Outros países xa empezan a ver a 
saída do túnel e nós acabamos de 
entrar nel. E nada celebraría tanto 
como equivocarme.

Primeira sentenza 
xudicial a prol dun 
galego afectado 
polas preferentes
> “Se sei o risco non poría nin un peso”, 
di o demandante, un veciño de Meaño

Afectados pola venda de partici-
pacións preferentes insistiron onte 
na necesidade de que se dea “unha 
solución para todos xuntos”. “O 
noso criterio é que ten que haber 
unha solución colectiva”, apuntan. A 
propia Fiscalía do TSXG recoñeceu 
onte que, de prosperar a demanda 
colectiva, “todos  os afectados” de 
Galicia poderían saír beneficiados.

Son manifestacións tras coñecer-
se a sentenza do xulgado número 1 
de Cambados (Pontevedra) na que 
se dita a favor dun afectado por vez 
primeira en España. Obriga a NCG a 
devolver a José Luis Castro Méndez, 
de Meaño (Pontevedra),  7.560 euros 

que investiu en participacións pre-
ferentes. El mesmo dixo onte que, 
de saber o risco que comportaba 
este produto, “non poría un peso”. 

Concretamente, a sentenza 
xudicial estima “integramente” a 
demanda, declarando “nulo” o con-
trato de compra de valores realiza-
do en 2008 porque o demandante 
“non foi debidamente informado 
das características de risco alto e 
posible iliquidez que presentaba o 
produto en cuestión”. O propio afec-
tado recoñeceu confiar no director 
da sucursal “igual que no médico”. 

Pola súa banda, NGB sostén que 
o cliente coñecía a natureza do pro-
duto que adquirira.

A suba do IVE entrará en 
vigor o día 1 de setembro

A subida do IVE comezará a 
aplicarse finalmente a partir do 
1 de setembro, para non prexu-
dicar a campaña de verán. O 
tipo xeral pasará do 18% ao 21%, 
mentres que o reducido, que é 
o que pagan a maior parte dos 

servizos de hostalería, trans-
portes, produtos sanitarios e 
de alimentación, sobe do 8% ao 
10%. O superreducido, que gra-
va prensa, menciñas ou comi-
da non elaborada, mantense no 
4%. Iso si, algúns produtos van 
pasar dun grupo a outro. 

18% a 21% Coches, bebidas 
alcólicas, tabaco, cosméticos, 
téxtil e calzado, xoias, luz, gas, 
teléfono, electrodomésticos... 
8% a 10% Lentes, menciñas, 
transporte, hostalería, feiras, 
algúns alimentos, auga, vivenda, 
museos, material escolar...
8% a 21% Flores e plantas, 
cine, teatro, circo, touros e outros 
espectáculos, servizos hoteleiros 
mixtos, funerarias, radiodifusión...


